
































































  रतलाम (म.प्र.)--सोनगढ़ से श्री सुजानमलजी मोदी तथा नारायणगढ़ से कविवर 

श्री जेठमलजी पथधारे थे। आप दोनों के सुंदर धार्मिक कार्यक्रम हमेशा पाँच घंटे तक हुए। 

समस्त दिगम्बर जैन समाज ने बहुत लाभ लिया। पंडितजी को निमंत्रण आने से जावरा, 

मंदसौर, नारायणगढ़ होकर लोहारदा जा रहे हैं । 

  

  

  महिदपुर-पंडित लक्ष्मीचंदजी तथा श्री शांतिलालजी सोगानी द्वारा शास्त्र प्रवचनादि 

चार घंटे के कार्यक्रम में जैन-अजैन समाज ने बहुत लाभ लिया । यहाँ पर जैन समाज हर साल 

अपना समस्त कारोबार 10 दिन तक बंद रखता है । 

तलोद स्टेशन (गुज.)-पंडित श्री सुशीलकुमारजी द्वारा धार्मिक शिक्षण कक्षा 

उपरांत प्रतिदिन 5 घंटा धार्मिक कार्यक्रम का समाज ने बहुत उत्साह सहित लाभ लिया। 

तारीख 24-9-71 को वीतराग विज्ञान परीक्षा बोर्ड से उत्तीर्ण 170 छात्र-छात्राओं को 

पारीतोषिक एवं प्रमाण-पत्र आपके द्वारा दिये गये, तथा अंतिम दिन पंडितश्री को सन्मान-पत्र 

दियागया। 

बीना-बजरिया (म.प्र.)--गुना निवासी श्री मांगीलालजी द्वारा यहाँ आध्यात्मिक 

प्रवचन 11 दिन तक हुए | समाज ने बहुत लाभ लिया प्रतिदिन 5 घंटे प्रवचन होते थे | ललितपुर 

से लौटते समय तारीख 23-9-72 फतेपुर निवासी श्री बाबूभाई पधारे आपके प्रवचन में 

अत्याधिक संख्या में जैन-जैनेतर समाज ने अपूर्व लाभ लिया, बीना-इटावा, खुरई, बामोरा, 

मुंगावली, खिमलासा आदि से भी श्रवणार्थि आये अत्याधिक भीड़ रही, आपके द्वारा पाठशाला 

के छात्रों को प्रमाणपत्र एवं पुरस्कार वितरण कराया गया । पश्चात्‌ बालकों का शिक्षाप्रद ड्रामा 

हुआ | अशोकनगर जाते और आते समय बम्बई निवासी पंडित श्री हिम्मतभाई के आध्यात्मिक 

प्रवचनों का बीना-इटावा ने भी लाभ लिया। 

शिवपुरी (म.प्र.)--अशोकनगर से पंडित धर्मचंदजी पधारे 10 दिन तक हमेशा पांच 

घंटा धार्मिक प्रवनादि का कार्यक्रम दिया । यहाँ की समाज ने उत्साहपूर्वक लाभ लिया। 

  

  

  

  

  

  

  

  

  

  सहारनपुर (उ.प्र. )--इस अवसर पर श्री जिनेश्वरप्रसादजी के अनुरोधवश कवि और 

मनोज्ञ विद्वान श्री युगुलकिशोरजी एम.ए. साहित्यरत्न कोटा पधारे । आपने हमेशा चार घंटे का 

कार्यक्रम अनुपम शैली से दिया, चारों अनुयोगों से सुसंगत सांसारिक रागाग्नि से बचने के 

अमोघ उपाय प्रस्तुत किये। समाज ने अपनी विद्वता का असाधारण आकर्षण एवं तर्कपूर्ण 

विवेचन से अपनी अनेक भ्रमणाओं को दूर किया। मुमुक्षु मंडल तथा अग्रणीओं द्वारा 

“वाणीभूषण ' की पदवी, सन्मानपत्र तथा भावभीनी विदाई दी । 

सोलापुर (महाराष्ट्र ) -- श्री पंडित जगन्मोहनलालजी शास्त्री (कटनी ) द्वारा दस दिन 

तक प्रतिदिन पाँच घंटे का कार्यक्रम रहा। समाज ने अपूर्व धर्मलाभ लिया। पंडितजी ने 

अनेकांतवाद का प्रयोजन, सर्वज्ञ कथित छहों द्रव्य की स्वतंत्रता, स्वतत्त्व की महिमा बड़े 

मार्मिक ढंग से समझाई-आपने पूज्य कानजीस्वामी द्वारा समाज में अपूर्व धर्म प्रभावना, तत्त्वों 

का यथार्थ प्रतिपादन तथा पवित्र जैनधर्म का प्रचार हो रहा है--उसकी प्रशंसा की एवं सोनगढ़ 

की धर्मवत्सलता एवं साहित्य-प्रकाशन आदि कार्यों की सराहना की । 

कोटा (राज. )--पंडित श्री रतनचंद्रजी शास्त्री न्‍्यायतीर्थ (विदिशा) पधारे । पंडितजी 

के प्रयास से आत्मधर्म मासिकपत्र के 7 ग्राहक नये बने हैं | पंडितजी के प्रवचन बड़े ही सुंदर 

होते थे एवं शंका-समाधान आदि का कार्यक्रम प्रतिदिन 5.00 घंटा विभिन्न स्थानों पर चलता 

था। पंडितजी साहब की धर्मपत्नी श्री कमलाबाईजी महिला समाज में कक्षा चलाती थी। 

समाज ने बहुत उत्साहपूर्वक लाभ लिया | अनेक भ्रांत धारणाओं का निराकरण हुआ। अंत में, 

तारीख 22-9-72 को विशाल रथयात्रा निकाली गई | 

ग्वालियर तथा लश्कर (म.प्र. )--सोनगढ़ से पंडित गोविंददासजी खड़ेरीवाले 

पधारे, 10 दिन तक प्रवचन का आयोजन तेरापंथी दिगम्बर जैन धर्मशाला में लश्कर जैन 

समाज द्वारा किया गया । हमेशा रात्रि को विशेष आयोजन होने से व अनेक विद्वानों के एक ही 

स्थान पर प्रवचन होते थे, जिसमें सब लोग एक जगह एकत्रित होते थे। श्री गोविंददासजी का 

प्रतिदिन 4.00 घंटा का कार्यक्रम रहा | समाज ने उत्साहपूर्वक बहुत लाभ लिया । 

  

  

      

  

  

  

  

  

  

  

    

भोपाल (म.प्र. )--यहाँ दसलक्षण पर्व पर हरसाल की तरह 4 घंटे का कार्यक्रम रहा । 

वीतराग विज्ञान पाठशाला द्वारा ' सती चेलना धार्मिक ड्रामा किया गया, समाज ने उत्साहपूर्वक 

भाग लिया। ललितपुर जाते और वापिस लौटते समय फतेपुर निवासी श्री पंडित बाबुभाई के 

प्रवचनों का भोपाल एवं एच.इ.एल. की समाज ने लाभ लिया तथा सागर से लौटते समय श्री 

नेमीचंदजी पाटनी के प्रवचनों का लाभ लिया। 

  जावरा (म.प्र. )--सोनगढ़ के विद्वान श्री सुजाममलजी तथा श्री जेठमलजी 

नारायणगढ़वाले पधारे थे। तारीख 25 से 28 तक हमेशा तीन घंटे तक समयसार, नियमसार 

शास्त्र पर प्रवचन चलता था । श्रोतागण की उपस्थिति अच्छी रही | 

  

  

आष्टा (म.प्र.)-स्वाध्यायमंडल के महामंत्री पंडित पारसदासजी द्वारा सूत्रजी, 

छहढाला की तत्त्वचर्चा पर सुंदर प्रवचन होते थे। अंत में विशाल रथयात्रा तथा नवयुवकों द्वारा 

भगवान महावीरजी की सुंदर झांकियों का प्रदर्शन किया गया | 

  

  

  राधौगढ़ (म.प्र. )--फतेपुर निवासी श्री चन्दुभाई महेता पधारे थे। 15 दिन तक तीन 

घंटे तक आध्यात्मिक प्रवचन एवं कक्षा, शंका-समाधानादि चलाये। जिससे जैन समाज 

पूर्णरूप से लाभान्वित हुआ। स्थानिक समाज स्वाध्याय भवन बनवा रही है, उसके लिये 

आपकी प्रेरणा से दान की घोषणा हुई | अंतिम दिन विमान यात्रा का जुलूस निकाला गया | 

बडवाह (म.प्र.)--'मौ' के श्री मक्खनलालजी के यहाँ पधारने से दस दिन के 

धार्मिक कार्यक्रमों में चार चाँद लग गये। प्रतिदिन 5 घंटे का कार्यक्रम में शिक्षण कक्षायें, 

प्रवचन, शंका-समाधानादि हुए। समाज ने अति उत्साहपूर्वक सभी कार्यक्रमों में भाग लिया, 

धूपदशमी, अनंत चतुर्दशी एवं क्षमावाणी के दिन रथयात्रा निकाली गई । 

  

  

  

    

  आगरा (उ.प्र. )--श्री पद्मचंदजी सर्रफ के खास अनुरोध से पंडित श्री दीपचंदजी 
(उज्जैन) और श्री पंडित मधुकरजी (मलकापुर) यहाँ पधारे | 15 दिन तक विभिन्न स्थानों में 

प्रतिदिन चार-चार प्रवचन होते थे तथा श्री मधुकरजी द्वारा भावपूर्ण पूजन भक्ति के कार्यक्रम 

होते थे, अपूर्व ढंग से शंका-समाधान होने से सोनगढ़ संबंधी अनंक भ्रांत धारणाओं का 
निराकरण किया गया । दोनों विद्वान को कई जगह से सन्मानपत्र दिये गये | यहाँ की जनता ने 

बहुत लाभ लिया, तथा आभार मानते हुए कहा कि सोनगढ़ के इन विद्वानों को धन्य है कि 

निःस्वार्थ भावना से जिनवाणी की सेवा कर रहे हैं । पश्चात्‌ श्री बाबुभाई ( फतेपुरवाले ) तारीख 

29 को 2 दिन के लिये आगरा पधारे, उनके भी प्रवचन हुए तथा श्री पंडित ज्ञानचंदजी 

“वाणीभूषण' (विदिशावाले) गोहाटी से लौटते हुए पधारे, उनके भी दो दिन बड़े सुंदर 

प्रवचनों का कार्यक्रम रहा । इसप्रकार आगरानगर में अच्छी धर्मप्रभावना हुई | 

बरायठा (म.प्र.)--पंडित हीरालालजी (खड़ेरी) पधारे, विशेष धर्मप्रभावना हुई । 

दस दिन तक 4 घंटे के प्रवचनादि कार्यक्रम द्वारा उत्तम ढंग से समाज ने लाभ लिया | 

लोहरदा--्रह्मचारी पंडित श्री झमकलालजी (सोनगढ़) पधारे। अतीव शांतिमय 

ज्ञान-वैराग्यमय प्रवचनों के द्वारा हमेशा चार घंटे का धार्मिक कार्यक्रम चलता था, सभी 

जैनसमाज ने उत्साहपूर्वक लाभ लिया । 

  

  

  उज्जैन (म.प्र. )--यहाँ दसलक्षण पर्व के अवसर पर श्री विमलचंदजी झांझरीजी द्वारा 

क्षीरसागर दिगम्बर जिनमंदिर स्वाध्यायभवन में हमेशा पाँच घंटे का धार्मिक कार्यक्रम चलता 

था।समाज ने अच्छी संख्या में धर्म लाभ लिया। 

सिमला--पंडित श्री राजकिशोरजी जैन (बड़ौत) पधारे थे | द्सलक्षणपर्व पर हमेशा 

तीनघंटे का प्रवचन का सुंदरतम कार्यक्रम का समाज ने 4 दिन तक लाभ लिया | प्रकृतिवश घर 

जाना पड़ा, आप जिनवाणी के मंजे हुए वक्ता है। 

अशोकनगर (म.प्र.)--श्री पंडित हिम्मतलाल छोटालाल शाह, बम्बईवाले पधारे 

थे।विस्तृत समाचार अगले अंक तारीख 25-11-72 में दिये जायेंगे । 

  

  

  

  

मौ (भिंड)--तारीख 14-10-72 से 26-10-72 तक के लिये वीतराग विज्ञान 

शिक्षण शिविर का आयोजन किया गया है, जिसमें ब्रह्मचारी श्री हेमराजजी, ब्रह्मचारी श्री 

धन्नालालजी, पंडित श्री चिमनभाई, ब्रह्मचारी श्री रमेशचंदजी पधारे हैं-समापन समारोह पर 
श्री पद्माचंदजी सर्राफ एवं नेमीचंदजी पाटनी पधारेंगे । 

आवश्यक सूचना--समाज के सर्वमान्य नेता श्रीमान्‌ साहू शांतिप्रसादजी जैन की 
ओर से श्री टोडरमल स्मारक भवन जयपुर द्वारा प्रकाशित बालबोध पाठमाला भाग-1, 2, 3, 

तथा वीतराग विज्ञान पाठमाला भाग-1, 2, 3 के सेट समस्त जैन शिक्षण संस्थाओं को भेजे गये 

हैं, साथ में नैतिक शिक्षा ( धर्मशिक्षा) के पाठ्यक्रम में चालू करने के संबंध में उनका प्रेरणापत्र 

भी है । जिह्हें प्राप्त न हुआ हो, वे पत्र द्वारा हमसे मंगा लें । 

मंत्री-- श्री टोडरमल स्मारक भवन, ए-4, बापूनगर, पोस्ट-जयपुर-4 (राज.) 

सूचना--सोनगढ़ द्वारा प्रकाशित जैन बालपोथी भाग 1 तथा भाग 2 को पाठ्यक्रम में 

शामिल कर लिया गया है । संबंधित संस्थाएँ नोट कर लें एवं प्रवेशफार्म में भरने का ध्यान रखें । 

मंत्री--वीतराग विज्ञान परीक्षा बोड-जयपुर 

प्रांतिज (गुज. )--तारीख 5-10-72 से तारीख 16-10-72 तक गुजरात दिगम्बर 

जैन धर्म शिक्षण समिति द्वारा छठवाँ शिविर का विशाल आयोजन किया गया है। उनका 

उद्घाटन श्री नेमीचंदजी पाटनी की अध्यक्षता में श्री पंडित हुकमचंदजी शास्त्री एम.ए. के हस्त 

सेहुआ। आमंत्रित दिद्ठानों में श्री पंडित हुकमचदजी (जयपुर), पंडित बाबूभाई (फतेपुर), श्री 

पंडित नेमीचंद (रखियाल), श्री ब्रह्मचारी पंडित धनन्‍्यकुमार बेलोकर ( अंतरीक्षजी पार्श्वनाथ- 

शिरपुरवाले), श्री पंडित जतीशचंदजी (सनावद ), पंडित गोविंददासजी (खड़ेरी) आदि पधारे 

हैं ।नित्य 8 घंटे के कार्यक्रम सहित शिविर अपूर्व उत्साह एवं सफलतापूर्वक चल रहा है । 

प्रांतिज-- श्री वीतराग विज्ञान विद्यापीठ परीक्षाबोर्ड गुजरात शाखा की जनरल सभा 

तारीख 15-9-72 को प्रांतीज में पंडित हुकमचंदजी शास्त्री सं. मंत्री परीक्षाबोर्ड जयपुर के 

सान्निध्य में हो रही है | परीक्षाबोर्ड की गुजरात शाखा के मंत्री की ओर से निम्नलिखित परिपत्र 

गुजरात प्रांत की समाज को भेजकर अनुरोध किया गया है कि फतेपुर जिनपंचकल्याणक 

प्रतिष्ठा महोत्सव के समय पास किये गये प्रस्ताव को कार्यरूप परिणत किया जावें | 

प्रस्ताव--' गुजरात तथा गुजरात के बाहर जहाँ गुजराती माध्यम है, वहाँ बालकों को 
वीतराग विज्ञान के प्रति अभिरुचि उत्पन्न करने के लिये तथा तत्त्वज्ञान का अपूर्व धार्मिक 

संस्कारों का सिंचन करने के लिये भारतभर में वीतराग विज्ञान पाठशालाओं की स्थापना को 

जावे और चालू पाठशालाओं में बीतराग विज्ञान विद्यापीठ परीक्षाबोर्ड जयपुर का अभ्यास क्रम 

चालू किया जावे ।' 

उपरोक्त परीक्षाएँ जनवरी तथा जून में ली जाती हैं -आपके यहाँ से कितने छात्र किस 

पुस्तक में बैठेंगे | प्रवेशपत्र भेजन की अंतिम तिथि 31-10-72 तथा 30-4-73 है । 

    

    

  

  

  

    

  

  

  

  

  
  

  

  

गुजराती माध्यम के प्रवेशपत्र मंगाने तथा पत्र व्यवहार का पता निम्नलिखित है । 
  संयुक्त मंत्री-- श्री वीतराग विज्ञान विद्यापीठ परीक्षाबोर्ड गुजराती शाखा 

खड़िया दिगम्बर जिनमंदिर, अहमदाबाद-1 

--ब्रह्मचारी गुलाबचंदजी जैन 

  

  

  आवश्यक सूचना--्यवस्था संबंधी परिवर्तन के कारण प्रतिमास की 15वीं तारीख 

को पोस्ट होनेवाला आपका प्रिय मासिकपत्र ' आत्मधर्म' अगले महीने से 25वीं तारीख को 

पोस्ट किया जायेगा। --व्यवस्थापक : आत्मधर्म 

[टाइटिल पृष्ट 2 का शेषांश ] 

महोत्सव का मुख्य दिवस भाद्रपद कृष्णा दूज : आज प्रभात से आनंदभेरी के 
साथ जन्मबधाई के मंगल-गीतों से आश्रम का वायु-मंडल गूँज उठा था। पृज्य 
स्वामीजी के मंगल-प्रवचन से पूर्व ब्रह्मचारी बहिनों ने 'मंगलकारी 'तेज' दुलारी '' 
गीत गाकर अपनी जीवनाधार पूज्य बहिनश्री के प्रति श्रद्धा-भक्ति व्यक्त किये थे। 
प्रवचन के अन्त में पूज्य गुरुदेव ने स्वयं *' अहो ! चंपाबहिन का आत्मा तो मंगलमय 
आत्मा है; हिन्दुस्तान में बहिन जैसा अद्वितीय स्त्रियों में कोई नहीं है; अद्वितीय रत्न है; 

महिलाओं का भाग्य है कि इस काल बहिन जैसे आत्मा का स्त्री-देह में आगमन हुआ 

है, '' इत्यादि वचनों द्वारा भावाद्र चित्त से प्रसन्नता व्यक्त की थी। प्रवचन के पश्चात्‌ 

श्रद्धांजलि-समर्पण-समारोह में अध्यक्ष श्री नवनीतलालभाई जवेरी, श्री खीमचंदभाई 
शेठ, श्री बाबूभाई महेता फतेपुरवाले तथा श्री चिमनलालभाई मोदी ने भावभीनी 
श्रद्धांजलि समर्पित की थी। तत्पश्चात्‌ जन्मजयंती के हर्षोपलक्ष में (59 ' के एकम की 
22000) से अधिक की रकम में श्री परमागम मंदिर के लिये घोषित की गई थीं | 

इस उत्सव में पूर्णिता के दिन श्री हेमकुँवरबहिन कामाणी की ओर से तथा पूज्य 
बहिनश्री के मंगल जन्म-दिवस पर श्री ब्रजलाल भाईलाल शाह सूरतवालों की ओर 

से--इसप्रकार दो विशाल प्रीतिभोज बड़े उत्साहपूर्वक दिये गये थे | दूज के दिन गुरुदेव 
के प्रवचन के बाद सबको श्रीफल बाँटे गये थे। तीनों दिन सोनगढ़ मुमुशक्षु मंडल के 
प्रत्येक घर में स्टेनलेस स्टील के बर्तन बाँटे गये थे । 

जन्म-जयंती में मंगल दिन पूज्य बहिनश्री-बहिन के घर कल्याणकारी पृज्य 
गुरुदेव के आहारदान का मंगल-प्रसंग तथा उस अवसर पर पूज्य बहिनश्री-बहिन को 
गुरुभक्ति उपस्थित जनों को प्रमुदित करती थी । तत्पश्चातू्‌ आश्रम के स्वाध्याय- भवन में 
समस्त मुमुक्षु भाई-बहिन पूज्य बहिनश्री के दर्शन करने आये थे । 

रात्रि को महिला-मुमुक्षु समाज में पूज्य बहिनश्री का अध्यात्मरसयुक्त प्रवचन 
हुआ था। अंत में ब्रह्मचारी बहिनों आदि द्वारा गाये गये प्रसंगोचित मांगलिक भक्तिगीतों 
सहित महोत्सव की समाप्ति हुई | 

--इसप्रकार आत्मार्थी जनों को आह्वादकारी ऐसा यह आनंद-मंगलमय उत्सव 
सुवर्णपुरी में जय-जयकारपूर्वक मनाया गया । 

औल्न्न्निल्ली्लेल्लॉल्लॉ्लिल्ल्ो लि ल्लिल्लेल्लॉलि ललित लि लकी लि लि स्लो Fehrs 

धन्य जिनवाणी! धन्य वीतरागी मुनिवर! 
[ मुनि भगवंतों का दिया हुआ अमूल्य बीतरागी उत्तराधिकार ] 

  

  

स्वामीजी दोपहर के समय करीब तीन घंटे तक एकांत में शास्त्र- 
  स्वाध्याय-मनन करते हैं | पिछले महीने स्वामीजी ने 'षट्खंडागम ' महाशास्त्र के 

16 भागों का विहंगावलोकन किया। अहा! उसमें तो समुद्र भरा है! उसमें से 

मुख्य-मुख्य विषयों का अवलोकन करके प्रवचन में और चर्चा में भी स्वामीजी 

नये-नये न्याय बतलाते थे... साथ ही साथ उस परमागम का और उसके रचयिता 

वीतरागी मुनि भगवंतों का भी अत्यंत बहुमान और गुणगान करते थे। प्रवचन में 

जहाँ धवला का या मुनिवरों का नाम आता, वहाँ उनकी महिमा श्रोतागण कान 

लगाकर सुनते थे | स्वामीजी अत्यंत बहुमान से कहते थे कि अहा ! षट्खंडागम में 

तो मुनियों ने ज्ञान का समुद्र भर दिया है| केवलज्ञानी की वाणी के साथ उसका 

सीधा संबंध है । केवली भगवान की वाणी के साथ संधि बिना ऐसी सूक्ष्म बात नहीं 

आ सकती | स्वामीजी अनेक प्रकार से षघट्खंडागम जिनागम की महिमा करते और 

धरसेन-पुष्पदंत- भूतबलि तथा वीरसेन मुनि भगवंतों का भी खूब गुणगान करते 

थे--धन्य वे वीतरागी मुनिभगवंत | धन्य वह जिनवाणी ! हमारा भाग्य है कि आज 

यह वीतरागी जिनवाणी हमारे हाथ में आ गई ! 

हे साधर्मी बंधुओं ! तुम परम आदरपूर्वक इस जिनवाणी के दर्शन करना... 

स्वाध्याय करना | पच्चीस वर्ष पहले जिसके दर्शन दुर्लभ थे, वह अमूल्य वस्तु आज 

अपने घरों में और हाथ में आयी है। अपने पूर्वजों का यह अमूल्य वीतरागी 

उत्तराधिकार है--हम उसके अधिकारी हैं । 

(षट्खंडागम के सारभूत विषयों का सार आत्मधर्म में देने की संपादक की 

भावना है) । 

  

  

  

  

    

    
  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (ARB)

